
V11 

 

1 
 

 
 

ISNIN, 14 MAC 2022 
 

KEMASUKAN PELAJAR SEMESTER 2 SIDANG AKADEMIK 2021/2022  
KAMPUS INDUK 

 
 
Sukacita saya dengan ini merujuk kepada perkara di atas. Semua pelajar diminta untuk 
membaca dengan teliti perkara-perkara berikut: 

1. Semua pelajar kohort 1 yang dibenarkan oleh Pusat Pengajian untuk kembali ke kampus 
mengikuti pengajian boleh berbuat demikian sama ada; 
 
a) telah lengkap vaksin 
b) tidak lengkap vaksin 
c) tidak divaksin atas faktor kesihatan/perubatan  
d) tidak divaksin dengan memilih tidak mahu mengambil vaksin. 
 

2. Pelajar perlu mengisi Deklarasi Risiko COVID-19 dalam Campus Online (Borang A) 
sebelum 20 Mac 2022 untuk kelulusan Dekan Pusat Pengajian dan disahkan oleh Pusat 
Pengurusan Bencana (Nerve Centre) USM dan mengisi soalan Saringan Risiko COVID-
19. Pelajar mesti membawa cetakan Borang A  semasa hadir ke kampus dan perlu 
diserahkan kepada petugas semasa mendaftar di Padang Kawad. 
 
(Nota: Untuk ruang desasiswa di dalam Borang A boleh diisi dengan nama mana-
mana desasiswa tetapi tertakluk kepada ketetapan yang dibuat oleh Universiti. 
Pelajar dilarang mengubah desasiswa yang telah ditetapkan oleh Universiti) 
 

3. Pelajar  boleh mula mendaftar diri di Padang Kawad mulai jam 8.00 pagi hingga 5.00 
petang mengikut ketetapan berikut: 
 

TARIKH & HARI PUSAT PENGAJIAN 

26 Mac 2022 (Sabtu) 
a) Perumahan, Bangunan dan Perancangan 
b) Seni 

27 Mac 2022 (Ahad) 
a) Sains Matematik 
b) Sains Kajihayat 
c) Ilmu Kemanusiaan 

28 Mac 2022 (Isnin) 

a) Sains Komputer 
b) Sains Farmasi 
c) Sains Kimia 
d) Sains Kemasyarakatan 

29 Mac 2022 (Selasa) 

a) Teknologi Industri 
b) Ilmu Pendidikan 
c) Sains Fizik 
d) Komunikasi 
e) ISDEV 
f) INOR 
g) Pusat Penyelidikan Arkeologi Global 

 

4. Pelajar WAJIB melakukan Ujian Kendiri COVID-19 sebelum hadir ke kampus mengikut 
tarikh yang telah ditetapkan. Mereka yang tidak membuat ujian kendiri sebelum bertolak 
ke kampus mesti melakukannya semasa mendaftar diri di kampus dengan membayar 
kos kit ujian kendiri saliva. 
 

5. Pelajar perlu menulis nama dan tarikh ujian dilakukan pada kit Ujian COVID-19 tersebut 
dan mengambil foto keputusan kit tersebut serta menunjukkan paparan ujian tersebut 
kepada petugas sebagai pengesahan. 
 

6. Pelajar juga akan dibekalkan dengan kit ujian kendiri saliva untuk digunakan pada hari 
ketiga berada di kampus. Semua pelajar wajib melakukan ujian kendiri ini dan 
memasukkan data dengan mengimbas kod QR yang disediakan. 
 

7. Pelajar yang tidak mendapat vaksin perlu menjalani ujian swab RT-PCR tiga (3) hari 
sebelum tarikh masuk ke kampus dan membawa keputusan swab tersebut untuk 
pengesahan. Pelajar tidak perlu lagi menjalankan ujian kendiri COVID-19 semasa proses 
mendaftar diri di kampus. 
 

8. Saringan Ujian COVID-19 bagi kemasukan pelajar ke kampus ini adalah merujuk kepada 
Strategi Pengujian COVID-19 Kebangsaan Kementerian Kesihatan Malaysia (KKM). 
Pengukuhan SOP kemasukan pelajar yang tidak divaksin adalah seperti berikut: 
 
a) Ujian RT-PCR tiga (3) hari sebelum masuk ke kampus 
b) Ujian RTK-Ag berkala (seminggu sekali) 
c) Kos ujian RT-PCR/RTK-Ag bagi pelajar yang tidak divaksin akan ditanggung 

sepenuhnya oleh pelajar. 
 

9. Pelajar yang bergejala tidak dibenarkan kembali ke kampus sehingga gejala sembuh 
walaupun Ujian Kendiri COVID-19 adalah negatif.  
 

10. Pelajar yang merupakan kontak rapat kes COVID-19 keluarga serumah, tidak dibenarkan 
hadir ke kampus sehingga ahli keluarga tersebut tamat tempoh kuarantin wajib. 
 

11. Pelajar yang berada dalam kawasan yang dikuatkuasakan Perintah Kawalan Pergerakan 
Diperketatkan (PKPD) dan lokasi yang menguatkuasakan larangan pergerakan, tidak 
dibenarkan kembali ke kampus. Tertakluk kepada arahan kawalan pergerakan yang 
sedang berkuat kuasa. 
 

12. Semasa hadir ke kampus pelajar perlu menjalani Saringan Risiko COVID-19 seperti 
berikut: 
 
a) Pemeriksaan suhu badan 
b) Status vaksinasi  

c) Status gejala 
d) Foto keputusan Kit Ujian Kendiri 
e) Keputusan RT-PCR (pelajar yang tidak lengkap vaksinasi atau tidak vaksinasi). 

 
13. Pelajar yang lulus Saringan Risiko COVID-19 akan diberi penanda pelekat hijau dan 

meneruskan pergerakan ke desasiswa penginapan. 
 

14. Pelajar yang gagal Saringan Risiko COVID-19 akan ditentukan prosedur selanjutnya. 
 

15. Pelajar tidak dibenarkan membawa kenderaan sendiri tetapi jika mereka mendapat 
kelulusan berbuat demikian, mereka boleh memakir kenderaan (sementara) di Padang 
Kawad sebelum diarahkan ke lokasi yang ditetapkan oleh Jabatan Keselamatan. 
 

16. Kunci bilik desasiswa akan diserahkan di pejabat desasiswa yang ditetapkan.  
 

17. Ibu bapa/penjaga yang menghantar pelajar tidak dibenarkan masuk ke bilik desasiswa, 
hanya dibenarkan menurunkan pelajar di tempat yang ditetapkan di desasiswa.  
 

18. Kenderaan Universiti termasuk bas disediakan di Padang Kawad untuk membawa 
pelajar ke desasiswa bagi yang datang dengan kenderaan awam atau bas catar. 
 

19. Pelajar dilarang keluar dari desasiswa masing-masing sepanjang tiga (3) hari berada di 
kampus (sehingga menyerahkan keputusan ujian kendiri saliva) untuk memastikan 
keselamatan warga Universiti dari jangkitan COVID-19. 
 

20. Semasa di desasiswa sekiranya pelajar mula mengalami gejala, pelajar diminta untuk 
memaklumkan kepada pihak Pusat Pengurusan Bencana (Nerve Centre) untuk tindakan 
selanjutnya. 
 

21. Langkah-langkah ini diambil untuk mengekang penularan wabak COVID-19 di dalam 
kampus. 
 

22. Semua pelajar digesa untuk sentiasa mengamalkan kawalan kendiri termasuklah 
penjarakan fizikal, memakai pelitup muka, kerap mencuci tangan dengan air dan sabun 
atau hand sanitizer di samping penjagaan kesihatan bagi mengelakkan diri dari dijangkiti 
penyakit. Sekiranya mengalami gejala COVID-19, pelajar perlu segera mendapatkan 
rawatan dari fasiliti kesihatan yang berdekatan. Rawatan awal dapat mengurangkan 
risiko penyakit menjadi lebih kritikal. 
 

Kerjasama semua pelajar amat diharapkan bagi melancarkan operasi kemasukan ke dalam 
kampus USM. Semua pelajar dipohon untuk sentiasa memberi perhatian kepada penjagaan 
diri mengikut SOP yang ditetapkan. 
 
Bersama-sama kita menjalankan tanggungjawab untuk sentiasa mengawal penularan COVID-
19 di dalam kampus USM. 

 
Sekian, terima kasih. 

 
 
PROFESOR DR. AZLINDA AZMAN 
Timbalan Naib Canselor 
Hal Ehwal Pembangunan Pelajar & Alumni 


